
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 30-Ի N 464-Ն ՈՐՈՇՄԱՆ ՄԵՋ ԼՐՍՑՈՒՄՆԵՐ ԿԱՏԱՐԵԼՈՒ ՄԱՍԻՆ
  Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2015 թվականի արիլի 30-ի «Կազմակերպչի կանոնադրական կապիտալում նշանակալից մասնակցու​թյուն ձեռք բերելու և ղեկավար պաշտոոններ զբաղեցնելու նպատակով լիազոր մարմնում ստուգում անց​նելու համար շահումով խաղի կամ խաղատան կազմակերպչի միջնորդությամբ լիազոր մար​մին տեղեկություններ ու փաստաթղթեր ներկայացնելու կարգը և դրանց ձևրը սահմանելու մասին» N 464-Ն որոշման (այսուհետ՝ Որոշում) մեջ կատարել հետևյալ  լրացումները՝
1) Որոշման և Որոշման 1-ին կետով հաստատված «Կազմակերպչի կանոնադրական կապիտալում նշանակալից մասնակցություն ձեռք բերելու և անձին ղեկավար պաշտոնում նշանակելուց հետո լիազոր մարմնում ստուգում անցնելու համար շահումով խաղի կամ խաղատան կազմակերպչի միջնորդությամբ լիազոր մարմին տեղեկություններ ու փաստաթղթեր ներկայացնելու» կարգի (այսուհետ՝ Հավելված N1-ի) վերնագրերում «ԽԱՂԻ» բառից հետո լրացնել «ԻՆՏԵՐՆԵՏ ՇԱՀՈՒՄՈՎ ԽԱՂԻ» ԲԱՌԵՐԸ:

2) Որոշման 1-ին կետի 1-ին ենթակետում, Հավելված N1-ի 1-ին կետում «խաղի» բառից հետո լրացնել «կամ ինտերնետ շահումով խաղի» բառերը.
3) Որոշման 2-րդ կետով հաստատված «Անձի կամ փոխկապակցված անձանց կողմից կազմակերպչի կանոնադրական կապիտալում նշանակալից մասնակցություն ձեռք բերելու նպատակով ներկայացվող հայտարարագրի ձևի (Հավելված N2) 5-րդ կետի 1-ին ենթակետի «դ» և 2-րդ ենթակետի «գ» պարբերությունների «խաղերիի» բառից հետո լրացնել «ինտերնետ շահումով խաղերի» բառերը, իսկ 1-ին ենթակետի «զ» և 2-րդ ենթակետի «դ» պարբերությունների «խաղերի» բառից հետո լրացնել « կամ ինտերնետ շահումով խաղերիի» բառերը.
4) Որոշման 3-րդ կետով հաստատված «Անձին կազմակերպչի ղեկավար պաշտոնում նշանակելուց հետո ստուգում անցնելու նպատակով լիազոր մարմին ներկայացվող հայտարարագրի ձևի (Հավելված N3)  3-րդ կետի 4-րդ ենթակետում «խաղերի» բառից հետո լրացնել «ինտերնետ շահումով խաղերի» բառերը:

2. Սույն որոշումն ուժի մեջ է մտնում 2017 թվականի հունիսի 1-ից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 30-Ի N 464-Ն ՈՐՈՇՄԱՆ ՄԵՋ ԼՐՍՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	               Իրավական ակտի հիմնավորումը

	1.
	Անհրաժեշտությունը

	
	Սույն օրենքի նախագծի ընդունումը պայմանավորված է 2015 թվականի նոյեմբերի 13-ին ՀՀ Ազգային Ժողովի կողմից ընդունված` «Լիցեն​զա​​​վորման մասին» Հայաստանի Հանրապետության օրենքում փոփոխություններ կատա​րելու մասին» թիվ ՀՕ-121-Ն ՀՀ օրենքով, որը ուժի մեջ է մտնելու ս.թ. մայիսի 25-ին, ՀՀ օրենքի 4-րդ կետը համաձայն` լիցենզիաները տրամադրվելու են առանց պարզ և բարդ ընթացակարգերի տարբերակման: «Ինտերնետ շահումով խաղերի կազմակերպում» գործու​նեու​թյան տեսակը դառնում է լիցեն​զավորման ենթակա` նախկին պարզ ընթացակարգով լիցեն​զա​վոր​ման ենթակա գոր​ծու​​նեության տեսակի փոխարեն,  որով նաև պայմանավորված  է «Շահումով խաղերի և խաղատների մասին» ՀՀ օրենքում  փոփոխություններ և լրացումներ կատա​րելու մասին» ՀՀ օրենքի նախագծի ընդունումը:



	2.
	Ընթացիկ իրավիճակը և խնդիրները

	
	Մինչև վերը նշված օրենքի ընդունումը «Ինտերնետ շահումով խաղերի կազմակերպումը» համարվում էր պարզ ընթացակարգով լիցենզավորման ենթակա գործունեության տեսակ: Որպես պարզ ընթացակարգով լիցենզավորվող գործունեության տեսակ լիցենզավորման հետ կապված հարաբերությունները կարգավորվում եին միայն «Լիցենզավորման մասին» ՀՀ օրենքով՝ չեին կարող սահմանվել  լիցենզավորման կարգեր՝ որոնցով կսահմանվեին այն նվազագույն պահանջներն, որոնք անհրաժեշտ են պետական և հասարակական անվտանգության, հասարակական կարգի, հանրության շահերի, ինչպես նաև միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների, ՖԱՏՖ-ի 40+9 ստանդարտներով և ՓԼ/ԱՖ  դեմ պայքարի օրենսդրությամբ սահմանված պահանջների կատարումն ապահովելու նպատակով լիցենզավորված անձանց գործունեության նկատմամբ հսկողություն իրականացնելու համար, ինչպես նաև տվյալ բնագավառի համար չեն տարածվում «Շահումով խաղերի և խաղատների մասին» ՀՀ օրենքով  (8-րդ հոդվածի 7-րդ մաս) սահմանված պահանջները, բացառությամբ անմիջականորեն (խաղասրահների միջոցով) ինտերնետ շահումով խաղերի կազմակերպման դեպքում՝ վայրի պահանջի: Մինչև վերը նշված փոփոխության ընդունումը կազմակերպիչների` նշանակալից մասնակցություն ունեցող բաժնետերերի, փայատերերի կամ մասնակիցների, նրանց իրական շահառուների, ղեկավար պաշտոններ զբաղեցնող անձանց և նրանց հետ փոխկապակցված անձանց հանդեպ կիրառվող պահանջները, որոնք  սահմանված  են «Շահումով խաղերի և խաղատների մասին» Հայաստանի Հանրապետության օրենքի 4.1-րդ հոդվածով  չէին տարածվում ինտերնետ շահումով խաղերի կազմակերպիչների վրա:


	3.
	Տվյալ բնագավառում իրականացվող քաղաքականությունը

	
	Հայաստանի Հանրապետությունում խաղային գործի բնագավառի կարգավորում, վերահսկողության արդյունավետության բարձրացում, ՓԼ/ԱՖ-ի դեմ փայաքարի մեխանիզմների ներդրում:

	4.
	Կարգավորման նպատակը և բնույթը

	
	 Մեկ միասնական մոտեցում ցուցաբերել շահույթ հետապնդող  շահումով խաղերի կազմակերպման գործունեության և վերահսկողության նկատմամբ:  Մասնավորապես «Շահումով խաղերի և խաղատների մասին» ՀՀ օրենքով սահմանված պահանջները հավասարապես կտարածվեն նաև ինտերնետ շահումով խաղերի վրա: Խաղային գործի բնագավառի կարգավորում, վերահսկողության արդյունավետության բարձրացում, սպառողների իրավունքների և շահերի պաշտպանության, անձանց բարոյական կամ նյութական վնաս պատճառելու սպառնալիքով հղի գործունեության կանխարգելման:

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարություն 

	6.
	Ակնկալվող արդյունքը

	
	Ինտերնետ շահումով խաղերի կազմակերպման բնագավառի նկատմամբ պատշաճ վերահսկողություն՝ ինչպես «ՓԼ/ԱՖ  դեմ պայքարի մասին» այնպես էլ «Շահումով խաղերի և խաղատների մասին» ՀՀ օրենքով  սահմանված պահանջների նկատմամբ:

	7.
	Այլ տեղեկություններ (եթե այդպիսիք առկա են)

	
	


Տ Ե Ղ Ե Կ Ա Ն Ք 
Հայաստանի Հանրապետության կառավարության 2015 թվականի ապրիլի 30-ի N 464-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին



Հայաստանի Հանրապետության կառավարության 2015 թվականի ապրիլի 30-ի N 464-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք 
Հայաստանի Հանրապետության կառավարության 2015 թվականի ապրիլի 30-ի N 464-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին


Հայաստանի Հանրապետության կառավարության 2015 թվականի ապրիլի 30-ի N 464-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
Հայաստանի Հանրապետության կառավարության 2015 թվականի ապրիլի 30-ի N 464-Ն որոշման մեջ լրացումներ կատարելու մասին» ՀՀ կառավարության որոշման նախագծի մասին շահագրգիռ պետական կառավարման մարմնի կողմից  ներկայացված կարծիքների վերաբերյալ

	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ արդարադատության նախարարություն

( 07.06.2016թ.N 01/14/7011-16)
	1. Նախագծի նախաբանում անհրաժեշտ է հղում կատարել այն իրավական ակտին, որից բխում է սույն կառավարության որոշման ընդունումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները: Մասնավորապես խոսքը գնում է նախագծին կից ներկայացված հիմնավորման մեջ նշված «Շահումով խաղերի և խաղատների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի և «Լիցենզավորման մասին» ՀՀ օրենքի համապատասխան դրույթների մասին:

2. Նախագծի 1-ին կետն անհրաժեշտ է խմբագրել՝ նշելով Հայաստանի Հանրապետության կառավարության 2015 թվականի ապրիլի 30-ի N 464-Ն որոշման ճիշտ անվանումը:

Նախագծի 1-ին կետից անհրաժեշտ է հանել «փոփոխությունները և» բառերը, քանի որ նախագծով կատարվում են միայն լրացումներ:

3. Նախագծի 2-րդ կետն անհրաժեշտ է լրամշակել և խմբագրել: Մասնավորապես՝ անհրաժեշտ է որոշման ուժի մեջ մտնելու վերաբերյալ դրույթները պայմանավորել փաթեթով ներկայացված «Շահումով խաղերի և խաղատների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ուժի մեջ մտնելու ժամկետով:
	Ընդունվել է, համապատասխան կետերը խմաբգրվել են:

	ՀՀ էկոնոմիկայի նախարարություն

(09.06.2016թ. N02/18.5/4608-16
	Նախագծերի փաթեթի ընդունումը բացասական ազդեցություն կունենա ՀՀ ռեզիդենտ, ինտերնետ շահումով խաղերի կազմակերպման ծառայություն մատուցող ընկերությունների վրա, քանի որ վերջիններս հայտնվելու են ոչ հավասար մրցակցային դաշտում Հայաստանի Հանրապետության օրենսդրությամբ սահմանված համապատասխան լիցենզիա չունեցող օտարերկրյա ինտերնետ շահումով խաղերի կազմակերպությունների նկատմամբ: Սահմանված պահանջների պայմաններում, ՀՀ ռեզիդենտ, ինտերնետ շահումով խաղերի կազմակերպման ծառայություն մատուցող ընկերությունները դաշտը ստիպված զիջելու են օտարերկրյա ծառայություններին, որն իր բացասական ազդեցությունը կունենա  ՀՀ տնտեսության և ՀՀ պետական բյուջեի վրա, քանի որ բացակայում են  առանց համապատասխան լիցենզավորման օտարերկրյա ինտերնետ շահումով խաղերի ինտերնետային կայքի արգելափակման գործուն մեխանիզմները, ինչի մասին ՀՀ էկոնոմիկայի նախարարությունը հայտնել էր 2015 թվականի դեկտեմբերի 2-ի թիվ  01/9601-15 գրությամբ:

Նախագծերի փաթեթով սահմանվում է նաև վերահսկողության նոր ոլորտ, ինչը հավելյալ և ոչ նպատակային բեռ կհանդիսանա ոլորտի տնտեսավարող սուբյեկտների (տեսչական վերահսկողության տեսանկյունից) և պետության (ռեսուրսների արդյունավետ օգտագործման տեսանկյունից) համար:
Կից ներկայացվում են նաև Օրենքի նախագծի վերաբերյալ «Իրավական ակտերի մասին» Հայաստանի Հանրապետության օրենքի 27.1 հոդվածով նախատեսված համապատասխան բնագավառի կարգավորման ազդեցության գնահատման եզրակացությունները:


	Չի ընդունվել է:

1.Նախագծերի պաթեթի ընդունումը պայմանավորված է 2015 թվականի նոյեմբերի 13-ին ՀՀ Ազգային Ժողովի կողմից ընդունված` «Լիցեն​զա​​​վորման մասին» Հայաստանի Հանրապետության օրենքում փոփոխություններ կատա​րելու մասին» թիվ ՀՕ-121-Ն ՀՀ օրենքով՝ ուժի մեջ է մտնել ս.թ. մայիսի 25-ից, որի համաձայն «Ինտերնետ շահումով խաղերի կազմակերպում» գործու​նեու​թյան տեսակը դառցել է լիցեն​զավորման ենթակա` նախկին պարզ ընթացակարգով լիցեն​զա​վոր​ման ենթակա գոր​ծու​​նեության տեսակի փոխարեն: Հետևաբար ներկայացված նախագծերի փաթեթի ընդունմամբ չի պայմանավորված «Ինտերնետ շահումով խաղերի կազմակերպում» գործու​նեու​թյան տեսակը լիցենզավորման ենթակա համարվելու հանգամանքը, որն ինչպես նշված է ՀՀ էկոնոմիկայի նախարարության գրության մեջ կունենա բացասական ազդեցություն ՀՀ ռեզիդենտ, ինտերնետ շահումով խաղերի կազմակերպման ծառայություն մատուցող ընկերությունների վրա, քանի որ վերջիններս հայտնվելու են ոչ հավասար մրցակցային դաշտում Հայաստանի Հանրապետության օրենսդրությամբ սահմանված համապատասխան լիցենզիա չունեցող օտարերկրյա ինտերնետ շահումով խաղերի կազմակերպությունների նկատմամբ:

 Նախագծերի փաթեթի ընդունման նպատակն է ապահովել «Լիցենզավորման մասին» ՀՀ օրենքի կիրարկումն: 

2. Ինչ վերաբերում է  վերահսկողությանը, ապա այդ կապակցությամբ հայտնում ենք հետևյլը.

Այս պահանջը բխում է  «Լիցենցավորման մասին» ՀՀ օրենքից և հանրության շահերի և միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների, ՖԱՏՖ-ի 40+9 ստանդարտներով և ՓԼ/ԱՖ  դեմ պայքարի օրենսդրությամբ սահմանված պահանջների կատարումն ապահովելու նպատակով լիցենզավորված անձանց գործունեության նկատմամբ հսկողություն իրականացնելու համար:

Ինչպես ԱՄՀ-ի կողմից 2012-2014 թթ. իրականացված տեխնիկական օժանդակության ծրագրի շրջանակներում ներկայացված եզրակացություններում, այնպես էլ «Հայաստանի Հանրապետության փողերի լվացման և ահաբեկչության ֆինանսավորման ռիսկերի ազգային գնահատման» հաշվետվությամբ վեր են հանվել ՀՀ-ում խաղային բնագավառի հաստատությունների նկատմամբ վերահսկողության հետ կապված մի շարք խնդիրներ, որոնք պահանջում են անհապաղ կարգավորում: Հիմնական խնդիրը վերաբերում է  ինտերնետ շահումով խաղերի կազմակերպիչների նկատմամբ վերահսկողության  բացակայությանը: Այդ մասին է նշված նաև  ՀՀ Հայաստանի Հանրապետության փողերի լվացման և ահաբեկչության ֆինանսավորման դեմ պայքարի ազգային համակարգի 5-րդ փուլի գնահատման շրջանակներում ս.թ. մայիսին Եվրախորհրդի ՄԱՆԻՎԱԼ հանձնախմբի կողմից  ներկայացված տեխնիկական համապատասխանության մասով գնահատման արդյունքներում և տրված են համապատսխան հանձնարարականներ այդ բացերը վերացնելու նպատակով, որոնք ներառված են «ՀՀ փողերի լվացման և ահաբեկչության ֆինանսավորման դեմ պայքարի համակարգի 5-րդ փուլի գնահատման հաշվետվությամբ վեր հանված խնդիրների լուծման Միջոցառումների ծրագրում».

«Հաշվի առնելով այն հանգամանքը, որ ինտերնետ շահումով խաղերի կազմակերպմանն առնչվող գործուեությունն ինքնին բարձր ռիսկի չափանիշ է, ինչը պայմանվաորված է նաև  այն հանգամանքով, որ առանց առերես շփման իրականացվող ինտերնետ շահումով խաղերն առնչվում են ՓԼ/ԱՖ-ի բարձր ռիսկերի հետ անհրաժեշտ է դրանց կազմակեպիչների նկատմամբ կիրառել լիցենզավորման առավել խիստ պահանջներ և արդյունավետ վերահսկողություն»:

Ներկայացված նախագծերի փաթեթով միասնական մոտեցում է ցուցաբերվում շահույթ հետապնդող շահումով խաղերի կազմակերպման գործունեության ծավալման և վերահսկողության նկատմամբ: Նախագծի ընդունմամբ կսահմանվեին այն նվազագույն պահանջներն, որոնք անհրաժեշտ են պետական և հասարակական անվտանգության, հասարակական կարգի, հանրության շահերի, ինչպես նաև միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների, ՖԱՏՖ-ի 40+9 ստանդարտներով և ՓԼ/ԱՖ  դեմ պայքարի օրենսդրությամբ սահմանված պահանջների կատարումն ապահովելու և տվյալ բնագաբռում արդյունավետ վերահսկողություն  իրականացնելու համար:


